
Вилоят бўйлаб

Таълим

МА¥АЛЛАЛАРГА 
ЮРИСТЛАР 

БИРИКТИРИЛДИ

Оҳангарон тажрибаси

Долзарб мавзу“ҚОДИРИЯ”нинг
ЯНГИ
ҚУДРАТИ

Янги µа±т учун, Янги ¤збекистон учун!

Мамлака-
тимизда сув 

тақчиллигининг 
олдини олиш, аҳо-
лини тоза ичимлик 
суви билан таъмин-
лаш, шунингдек, сув 
чиқариш иншоот-

ларини яхшилаш 
борасида кенг 
кўламли ишлар 
амалга оширил-

моқда.

Хусусан, давлатимиз раҳбарининг 2017 йилда “Осиё та­
раққиёт банки иштирокида Тошкент вилоятининг шаҳар ва 
туманларида сув таъминоти ва канализация тизимларини 
реконструкция қилиш ва қуриш (1-босқич) лойиҳасини амал­
га ошириш чора-тадбирлари тўғрисида”ги Қарори қабул қи­
линди. Унга кўра, 2017-2024 йилларда Тошкент вилоятининг 
Қибрай, Тошкент ва Зангиота туманлари аҳолисини тоза 
ичимлик суви билан таъминлаш мақсадида Осиё тараққиёт 
банкининг имтиёзли кредитлари асосида 143,8 миллион АҚШ 
доллари ажратилган. Лойиҳага кўра, “Оби ҳаёт инжиниринг” 
МЧЖ пудрат ташкилоти томонидан Қибрай туманида жой­
лашган кунлик ишлаб чиқариш қуввати 100 минг м3 бўлган 
“Қодирия” сув тозалаш иншоотининг қурилиши 2024 йил­
нинг июлига қадар якунланиши белгиланган. Ҳозирда 
қурилиш ишларининг асосий қисми якунига етган.

Аввал хабар берганимиздек, Оҳан-
гарон туманидаги маҳаллаларда оила-
лар билан ишлаш, ажримларнинг ол-
дини олиш борасидаги ишлар таҳлили 
республикамизнинг бошқа туманлари 
билан таққослаганда юқори кўрсат-
кичларни қайд этган. Шундан келиб 
чиқиб, Бош вазир ўринбосари – Оила 
ва хотин-қизлар давлат қўмитаси раиси 
Зулайҳо Маҳкамованинг ташаббуси би-
лан бу борадаги ишлар самарадорли-
гини янада ошириш мақсадида, аввал 
Тошкент вилоятида, кейинчалик бутун 
республикамизда оила мустаҳкамли-
гини сақлаш ва  ажримларнинг олдини 
олиш бўйича “Оҳангарон тажри-
баси”ни йўлга қўйиш таклифи 
илгари сурилган эди.

УСТОЗЛАР МИЛЛИЙ ФОРУМИ
Зангиота туманида мактабгача ва 

мактаб таълими тизимидаги педагог 
ходимлар учун “Устозлар миллий фо-
руми” ўтказилди. 

Унда вилоят мактабгача ва мактаб 
таълими бошқармаси бошлиғи Элёр 
Акбаров сўзга чиқиб, барча тизим му-
тахассисларини яқинлашиб келаётган 
Мустақиллик байрами ва билимлар 
куни билан табриклади.

2

ПИСКЕНТ туманининг 
"Мўминобод" маҳалласида 
Ўзбекистон ногирон ишбилар­
мон аёллар миллий ассоциа­
цияси ташаббуси билан ўқув 
маркази очилди. Марказда 
имконияти чекланган аёллар, 
коллеж битирувчилари, ишсиз 
хотин-қизлар бепул касб-ҳу­
нарга ўқитилади.

БЕКОБОД туманининг 
“Саврак” маҳалласидаги на­
мунали оилада “Бувижоним 
ўгитлари” мавзусида дав­
ра суҳбати ўтказилди. Унда 
иштирок этган онахонлар 
бахтли ҳаёт кечириш сир­
лари, оиладаги аҳиллик, 
фарзандлар тарбиясида ни­
маларга эътибор қаратиш ке­
раклигини ҳаётий мисоллар 
билан тушунтиришди.

ЎРТА ЧИРЧИҚ тумани-
нинг "Ёриқ" маҳалласида 
истиқомат қилувчи Али­
мардон Солиев "Ҳар бир 
оила – тадбиркор" дастури 
доирасида 33 миллион сўм 
кредит олиб, маҳаллада 
нон ишлаб чиқариш цехини 
очди.

ЧИНОЗ тумани фавқулодда 
вазиятлар бўлими ходимлари то­
монидан ташкилот ва корхоналар 
билан ҳамкорликда кучайтирил­
ган тартибда профилактик тад­
бирлар ўтказилмоқда. Хусусан, 
бозор, кўнгилочар масканлар, 
савдо дўконлари ва аҳоли яшаш 
хонадонларида бўлиб, фуқаро­
ларга носоз ёки қўлбола усулда 
ясалган газ ва электр иситиш 
мосламаларидан фойдаланмас­
лик тушунтирилмоқда.

БЎСТОНЛИҚ тумани 
ҳокими Ж.Аҳмедов бошчи­

лигида сектор раҳбарлари кичик 
саноат зонаси ва “Бўстонлиқ 

фарм” эркин иқтисодий зоналари фао­
лияти билан яқиндан танишишди.

Шунингдек, ҳудудда ўрнатилаётган 
юқори кучланишли нимстанциядаги 
ишлар кўздан кечирилиб, камчиликлар­
ни бартараф этиш юзасидан кўрсатма­
лар берилди.

Кун тартиби

ХАЛ£ ДЕПУТАТЛАРИ 
ВИЛОЯТ КЕНГАШИНИНГ 

СЕССИЯСИ
Нурафшон шаҳрида Халқ депутатлари Тошкент 

вилояти Кенгашининг навбатдаги етмиш тўққизинчи 
сессияси бўлиб ўтди.  Уни Кенгаш раиси, сенатор 
Зойир Мирзаев бошқарди.

Вилоятда юридик ва 
жисмоний шахслар мурожа­
атларини кўриб чиқиш ва ҳал 
этишда халқчил, самарали 
тизим яратилган. Таҳлиллар­
га кўра, иккинчи чорак якуни 
билан вилоят фуқароларидан 
Президентнинг виртуал ва 
Халқ қабулхоналарига келиб 
тушган мурожаатлар сони 
ўтган йилнинг мос даврига 
нисбатан 12,5 фоизга камай­

ган. Бироқ, шунга қарамай, 
халқ билан мулоқот қилиш, 
кўтарилаётган муаммо ва 
масалаларга ўзибўларчилик 
кайфияти билан ёндашаётган 
айрим мутасаддилар томо­
нидан мурожаатларни кўриб 
чиқишда қонунбузилиш ҳолат­
ларига йўл қўйилмоқда.

Президентнинг вилоятда­
ги Халқ қабулхонаси мудири 
Э. Қудратов ўз маърузасида 
аҳоли муаммолари билан 
ишлаш тизимини янада тако­
миллаштириш масалаларига 
эътибор қаратиб, бу бўйича 
эришилаётган ижобий тажри­
балар билан бирга мавжуд 
камчиликларни ҳам танқидий 
таҳлил қилди. 

Кун тартибига мувофиқ, 
вилоятда фуқароларнинг 
ҳуқуқ ва эркинликларини таъ
минлаш, хусусан, тадбиркор­
ларнинг қонуний манфаат­
ларини ҳимоя қилиш, вилоят 
ҳудудида ҳуқуқбузарликлар­
нинг барвақт олдини олиш, жи­
ноятчиликка қарши курашиш, 
жамоат тартибини сақлаш бо­
расида ярим йиллик мобайни­
да амалга оширилган ишлар 
ҳамда галдаги вазифалар 
хусусида вилоят Ички ишлар 
бош бошқармаси бошлиғи, 
генерал-мойор Т. Арипов, ви
лоят суди раиси вазифасини 
бажарувчи У. Расулбердиев­

нинг ахборотлари тингланди. 
Вилоятда қурилиш, маҳал­

лалар инфратузилмасини ях­
шилаш, қишлоқ ва шаҳарлар 
инфратузилмасини ривожлан­
тириш, ободонлаштириш ва 
коммунал хўжалик соҳаларига 
доир вазифаларнинг бориши 
ҳамиша жамоатчилик назора­
тини талаб этади. Бу борада 
халқ вакилларининг фаол­
лиги, жонкуярлиги, айниқса, 

муҳимдир. Вилоят ҳокимининг 
тегишли соҳалар бўйича ўрин­
босарлари Б. Мелиев ҳамда 
Ш. Маҳмудовлар ўз ахборот­
ларида айни шу хусусда тўх­
талиб, соҳага йўналтирилган 
маблағлар ва улардан самара­
ли фойдаланиш, вилоятнинг 
ижтимоий ва ишлаб чиқариш 
инфратузилмаси объектла­
рининг манзилли рўйхатини 
тасдиқлаш масалаларини де­
путатлар муҳокамасига қўйди­
лар. 

Сессияда оммавий қабул­
ларда мурожаат қилган ижти­
моий ҳимояга муҳтож фуқа­
роларга “Саховат ва кўмак” 
жамғармасидан тегишли маб
лағлар ажратиш, маҳаллий 
бюджетнинг қўшимча манба­
ларидан мақсадли фойдала­
ниш, шунингдек, фуқаролик 
жамияти институтларини қўл­
лаб-қувватлашга ажратила­
ётган маблағларни оқилона 
тақсимлаш каби масалалар 
алоҳида муҳокама марказига 
чиқарилди.

Сессия якунида вилоят 
ҳокимининг кадрлар масала­
ларига доир айрим қарорла­
ри ҳам депутатлар тасдиғига 
қўйилди.

Ўз мухбиримиз
Жалолиддин ЭСОНОВ

/Тошкент ҳақиқати/
олган суратлар



Коррупция – тараққиёт кушандаси. Порахўрлик – ҳар қандай ислоҳот йў-
лига ғов. Бу ортиқча тасдиқ талаб қилмайдиган аксиома. Охирги йиллар 
Ўзбекистонда коррупцияга қарши тоқатсизлик кайфиятлари кучайиб, бу 
борада илғор хорижий тажрибалар асосида дадил амалий чоралар кўрил-
моқда. Асосий эътибор коррупциявий ҳолатларнинг олдини олиш тизими 
самарадорлигини ошириш, ушбу жараёнга жамоатчиликни кенг жалб этиш 
каби мақсадларга қаратилган. Шу муносабат билан давлатимиз раҳбари то-
монидан жорий йилнинг 8 август куни Ўзбекистон Республикасининг “Нор-
матив-ҳуқуқий ҳужжатларнинг ва улар лойиҳаларининг коррупцияга қарши 
экспертизаси тўғрисида”ги муҳим қонуни имзоланди.

ТАРАªªИ¨Т КУШАНДАСИГА
£АРШИ ДАДИЛ ЧОРАЛАР

Жумладан, бугунги кунда 
марказий сув тармоқларини 
тортиш ишлари 17 фоизга ба­
жарилган бўлиб, ҳудуддаги 49 
минг 256 хонадонга сув ўлча­
гич ўрнатилган ва 265 минг 
нафардан зиёд аҳоли ичим­
лик суви билан таъминланиши 
кўзда тутилган.

Мазкур лойиҳа доирасида 
жами 454,4 млн. доллар эва­
зига умумий ҳисобда 960 км. 
ичимлик ҳамда 352,5 км. оқо­
ва сув тармоқлари тортилиши 
белгиланган. Натижада 523 
мингдан ортиқ аҳоли марказ­
лашган ичимлик суви ва 620 
минг нафари оқова сув хизмат­
лари билан таъминланади

Маълумот учун, “Қодирия” 

иншооти 9 та бўлим: 2 та сув 
тиндириш ҳавзаси, реагент 
хўжалиги, 2 та сув кўтариш 
станцияси, сизотлаш, хлорлаш 
бўлими, тоза сувни сақлаш 
ҳавзаси, оқова сув узатиш на­
сос станциясидан иборат.

Тозалаш ишлари тиндир­
гичлардан бошланади. Бу 
ерда Бўзсув каналидан сувни 
қабул қилиб, унинг таркибида­
ги лойқаликлар 8-10 мг/д куб. 
метргача тиндириб берилади. 
Тиндиргичлардаги лойқалик 
суюқ аччиқтош ёрдамида ҳав­
за тубига чўктирилади. Чўккан 
лойқалик сувда сузувчи суриш 
ускунаси ёрдамида сўриб оли­
ниб, қувурлар орқали айланма 
каналга ташланади. Реагент 
хўжалигида қаттиқ аччиқтош 
қабул қилинади, эритилади, 

суюқ ҳолда сақланади ва яна 
сув таркибидаги қолдиқ лой­
қалик тиндирилади. Хул­
лас, сув бир нечта 
зарарсизлантириш 
босқичидан ўт­
гач, фойдала­
нишга узати­
лади. 

Шу ўрин­
да Тошкент 
т у м а н и д а 
олиб бо­
рилаёт ган 
ишлар би­
лан ҳам қи­
зиқдик.

Л о й и ҳ а 
асосида Тош­
кент тумани ҳу­
дудида 6 та янги 
сув тақсимлаш ин­

шоотлари қурилиб, 3 та 
мавжуд иншоот таъмир­
ланмоқда. Айни пайтда 
туман бўйича 100 км.дан 
ортиқ магистрал қувур­
лар тортилди. Маҳалла­
ларнинг ички кўчаларига 
яна 285 км.га қувур тор­
тиш ишлари жадал олиб 
борилмоқда. Шунингдек, 
жараёнда Хитой давла­
тининг иккита йирик ком­
панияси ҳамда Испания, 
Туркия давлатларининг 
консультатив маслаҳат 
вакиллари ва техник на­
зорат гуруҳлари фаол 
иштирок этишмоқда.  
Жорий йилнинг сентябрь 

ойида “Қо­

дирия” сув иншоотидан Д-900 
мм.лик магистралдан Келес 
шаҳригача бўлган маҳал­
лаларга сув очилиши режа­
лаштирилган бўлиб, 2024 йил­
нинг ноябрь ойигача туманнинг 
барча маҳаллаларига тоза 
ичимлик суви кириб боради. 

– Июль ойида янги иншо­
отдан туманимизнинг 29 та 
маҳалласига ичимлик суви 
келди, – дейди жамоатчилик 
назорати гуруҳи раҳбари, де­
путат Мирислом Усмонов. – 
Бир ой мобайнида малакали 
мутахассислар ва ишчилар­
нинг фидокорона меҳнатлари 
туфайли катта ҳажмдаги сув 
тармоқларидаги носозликлар 
бартараф этилиб, туман учун 
алоҳида насос агрегати ўрна­
тилди.

Дарҳақиқат, сўнгги йиллар­
да жадаллик билан амалга 
оширилаётган бундай хайр­

ли ишлар халқимиз ҳаётига 
янги маъно-мазмун бахш 
этмоқда. Унинг натижа­
лари эса аҳолининг са­
ломатлик кўрсаткичлари 
яхшиланаётгани, ҳудуд­
ларнинг ижтимоий-иқти­
содий ривожланиш суръ­
атлари ўсаётганида яққол 

кўзга ташланмоқда.
Нозима РАСУЛОВА,
“Тошкент ҳақиқати” 

мухбири
Жалолиддин ЭСОНОВ

олган суратлар

“ҚОДИРИЯ”нинг
ЯНГИ
ҚУДРАТИ

Абдухалилов Абдура-
сул Абдурашидович – Бўс
тонлиқ туманидаги “Turon 
Resort” масъулияти чеклан­
ган жамияти таъсисчиси

Ризаева Гавхар Ниғмо-
новна – Паркент туманида­
ги “Заркент Гавҳари” фер­
мер хўжалиги бошлиғи

Саидахмедов Иқ-
болжон Ибрагимович  – 
Ўрта Чирчиқ туманидаги 
“Fresh Food Pack” масъулия
ти чекланган жамияти таъ­
сисчиси

Салиев Сайдулла 
Инаятиллаевич  – Тошкент 
туманидаги “Bonito Group” 
масъулияти чекланган жа­
мияти раҳбари

Сиделёв Александр 
Юрьевич  – Ангрен шаҳри­
даги “Теплоизоляционная 

компания” хорижий корхона­
си директори

Хван Григорий Манги-
мович – Юқори Чирчиқ тума­
нидаги “Hanuz Enterprises” 
масъулияти чекланган жа­
мияти таъсисчиси

Хожиев Набижон Нуг-
манжонович  – Чиноз тума­
нидаги “Perfect Paper Group” 
масъулияти чекланган жа­
мияти раҳбари

Эргашев Шукурулла 
Зикруллаевич – Оҳангарон 
шаҳридаги “Оҳангарон қувур 
металлургия заводи” масъу­
лияти чекланган жамияти 
раҳбари

Юсупов Акмал Мара-
тович  – Оққўрғон тумани­
даги “Yustex” масъулияти 
чекланган жамияти бош ди­
ректори

МА¥АЛЛАЛАРГА 
ЮРИСТЛАР 

БИРИКТИРИЛДИ
Куни кеча туманда Бош вазир ўринбоса­

ри Зулайҳо Маҳкамова, туман ҳокими Эркин 
Муҳитдинов, вилоят Оила ва хотин-қизлар 
бошқармаси бошлиғи Зуҳра Миргазиева 
иштирокида маҳалла “бешлик”лари учун се­
минар ташкил этилди.

Унда сўзга чиққан масъуллар давла­
тимиз томонидан оилани асраб-авайлаш, 
қадриятларимизни мустаҳкамлаш, оила­
вий ажримларнинг олдини олиш борасида 
амалга оширилаётган ислоҳотлар тўғри­
сида сўз юритиб, тумандаги тизимни мам­
лакатимизда кенг жорий этиш мақсадида 

“Оҳангарон тажрибаси” йўлга қўйилаётганини 
таъкидлаб ўтишди.

Жумладан, туман адлия бўлими бошлиғи 
Баҳриддин Жўраев оилавий ажримларнинг 
олдини олишга қаратилган йўриқнома ва унинг 
мазмун-моҳиятини йиғилганларга атрофли­
ча тушунтирди. Шунингдек, тумандаги 34 та 
маҳаллага адлия бўлими, ИИБ, прокуратура, 
суд идораларидан ҳуқуқшунослар бирикти­
рилганлиги, эндиликда, маҳалла “бешлиги” 
доимий равишда оилавий масалалар бўйича 
улар билан ҳамкорликда иш олиб бориши қайд 
этилди. 

Оҳангарон тумани ҳокимлиги 
Ахборот хизмати

Маълумки, “Инсонга эътибор ва 
сифатли таълим йили”да мамлака­
тимиз ёшларининг таълим-тарбия
сига, уларнинг замонавий фан ва 
технологияларни қўллаган ҳолда 
чуқур билим олишларига эътибор 
кучайтирилмоқда.

Аввало, таълим ва мактабгача 
таълим тизимига алоҳида эътибор 
қаратилиб, вилоятдаги 3-7 ёшли 
болалар қамровини 2022 йилдаги 
69 фоиздан 85 фоизга етказиш чо­
ралари кўрилди. Бундан ташқари, 
давлатимиз раҳбари ташаббуси 
билан жорий йилнинг 1 феврали­
дан Нурафшон шаҳри, Қуйи Чир­
чиқ ва Янгийўл туманларидаги 
учтадан мактабда тажриба-синов 
тариқасида ўқувчиларга иккита 
хорижий тил ва битта касбни ўр­
гатиш ишлари амалга оширилди.

– Вилоятдаги 451 та мактабда 
2023 йилнинг 1 сентябридан бит­
тадан касб ва иккитадан хорижий 
тилларни ўқитиш тизими жорий 
этилади, – дейди вилоят мактабга­
ча ва мактаб таълими бошқармаси 
бўлим бошлиғи Диёрбек Ҳайда­
ров. – Яна шуниси ҳам муҳимки, 

2023/2024 ўқув йилидан бошлаб 
вилоятдаги 200 минг нафардан 
зиёд бошланғич синф ўқувчила­
рини давлат бюджетидан бепул 
соғлом овқатлантириш режага ки­
ритилган.

Форум ўз ишини шўъбаларга 
бўлинган ҳолда давом эттирди. 
Унда бошланғич таълим, матема­
тика, физика, кимё, информатика, 
ахборот технологиялари ва бошқа 
йўналишларда педагогларнинг ма­
лакаси оширилди.

Ўз навбатида, мазкур форум 
бўйича барча туман ва шаҳарлар 
ҳамда умумтаълим мактаблари ке­
симида педагогик кенгашлар ўтка­
зилиши таъкидланди.

Шунингдек, форумда ўтган ўқув 
йилида вилоят ўқитувчилари ва 
ўқувчилари эришган салмоқли на­
тижалар таҳлил қилинди. Соҳада 
самарали меҳнат қилган илғор ўқи­
тувчи ва мураббийлар тақдирлан­
ди.

Абдулазиз МУСАЕВ

УСТОЗЛАР 
МИЛЛИЙ ФОРУМИ

Унга кўра, Ўзбекис
тон Республикаси Корруп­
цияга қарши курашиш агентлиги, 
Адлия вазирлиги ва унинг ҳудудий бў­
линмалари, норматив-ҳуқуқий ҳужжатлар 
лойиҳаларининг ишлаб чиқарувчилари 
бўлган давлат органлари ва ташкилотлар­
нинг юридик хизматлари ҳамда тегишли 
норматив-ҳуқуқий ҳужжатлар ижроси­
ни таъминлаш ўз зиммасига юклатилган 
давлат органлари ва ташкилотлари нор­
матив-ҳуқуқий ҳужжатларнинг ва улар 
лойиҳаларининг коррупцияга қарши экс­
пертизасини ўтказувчи субъектлар ҳисоб
ланиши белгиланди.

Тан олайлик, дунё тажрибасига юзлана­
диган бўлсак, ҳеч бир мамлакатни мутлақо 
коррупциядан ҳоли дея айтиш мушкул. Би­
роқ бу иллатга қарши привентив чоралар­
ни кўриш орқали максимал даражада ми­
нималлаштириш мумкин, холос. Шу боис 
мазкур ҳужжат билан Коррупцияга қарши 
курашиш агентлиги олдига қатор муҳим ва­

зифалар қўйилмоқда.
Агентлик ўз ташаббусига кўра ҳар қан­

дай норматив-ҳуқуқий ҳужжатларни, шу 
жумладан, ўрганиш ва текширишлар на­
тижалари бўйича норматив-ҳуқуқий ҳуж­
жатнинг қўлланилишида коррупцияга оид 
ҳуқуқбузарликлар факти аниқланган пайтда 
ҳужжатларнинг коррупцияга қарши экспер­
тизасини ўтказади. Шунингдек, Ўзбекистон 
Республикаси Олий Мажлиси палаталари 
ва улар тизимидаги органларнинг, Ўзбекис
тон Республикаси Президентининг топши­
риқларига кўра ҳам экспертиза ўтказиши 
мумкин.

Бундан ташқари, Адлия вазирлиги Ўзбе­
кистон Республикасининг қонунлари,  Пре­
зидент фармон ва қарорлари, Вазирлар 
Маҳкамасининг қарорлари лойиҳаларининг, 
вазирликлар, давлат қўмиталари ва идора­
ларнинг давлат рўйхатидан ўтказиладиган 

буйруқлари ҳамда қарорларининг коррупция
га қарши экспертизасини ўтказади.

“...Ёмонлик буткул қарор топиши учун 
комил инсонларнинг қўл қовуштириб ўтири­
шидек биргина шароит етарли...”, деган эди 
XVIII аср инглиз файласуфи Эдмунд Бёрк. 
Ҳозир айтсак, балки кимгадир ёқмас, лекин 
тан олайлик, ахир, яқин-яқингача пора “ол­
ди-берди”си биз учун шунчаки одатий ҳол, 
муаммони ечишнинг энг осон йўли, ўзига 
хос миннатдорчилик рамзи, “совға”, “сиздан 
угина, биздан бугина” қабилидаги манфаат 
илинжида бериладиган “туҳфа” сифатида қа­
ралган. Ҳали ҳануз бундай лоқайд ва  бефарқ 
муносабатимиз бугун бизни қайси боши берк 
кўчага, салкам жар ёқасига олиб келганини, 
афсуски кеч англаяпмиз. Шунинг учун ҳам 
ушбу қонун билан норматив-ҳуқуқий ҳужжат­
ларнинг ва улар лойиҳаларининг коррупция
га қарши экспертизасида жамоатчиликнинг 

иштирок этиши алоҳида модда сифатида 
киритилди.

Мазкур моддага кўра, нодавлат нотижо­
рат ташкилотлари, фуқароларнинг ўзини 
ўзи бошқариш органлари ва оммавий ах­
борот воситалари норматив-ҳуқуқий ҳуж­
жатларнинг жамоатчилик экспертизасини 
қонунчиликда белгиланган тартибда ўтка­
зишга ҳақли бўлиб, ушбу экспертиза дои­
расида коррупцияни келтириб чиқарувчи 
омилларни бартараф этишга доир таклиф 
ва тавсиялар ишлаб чиқилиши мумкинлиги 
белгиланди. Коррупциявий омиллар пайи­
ни қирқишда – ошкора муҳит, очиқ ва шаф­
фоф фаолият ўта муҳим. Қувонарлиси, 
ҳужжатда жамоатчилик томонидан тақдим 
этилган таклиф ва тавсиялар мажбурий 
равишда кўриб чиқилиши лозимлиги қайд 
этилди.

Энг муҳими, бундан буёғига аҳоли, 
фуқароларнинг ўзини ўзи бошқариш орган­
лари, нодавлат нотижорат ташкилотлари, 
оммавий ахборот воситалари давлат ор­
ганлари ҳамда ташкилотлари томонидан 
ўтказиладиган норматив-ҳуқуқий ҳужжат­
лар ва улар лойиҳаларининг коррупцияга 
қарши экспертизасини ўтказиш жараёнида 
иштирок этиши мумкин.

Таъбир жоиз бўлса, тарихий деб баҳо­
ланаётган мазкур ҳужжатда, шунингдек, 
коррупцияни келтириб чиқарувчи асосий 

омиллар сифатида нормаларнинг барқа­
рорлиги ва ҳуқуқий жиҳатдан мувофиқли­
ги, ваколатлар, ҳуқуқ ва мажбуриятлар, 
маъмурий тартиб-таомиллар ҳамда назо­
рат-текшириш фаолияти билан боғлиқ бар­
ча жиҳатлар алоҳида белгилаб олинди.

Маълумот ўрнида шуни айтиш керакки, 
норматив-ҳуқуқий ҳужжатлар ва улар лойи
ҳаларининг коррупцияга қарши экспертиза­
сини ўтказиш бўйича экспертлар реестри 
Адлия вазирлиги томонидан юритилади. 
Коррупцияга қарши курашиш агентлиги 
давлат органлари ва ташкилотлари томо­
нидан норматив-ҳуқуқий ҳужжатларнинг ва 
улар лойиҳаларининг коррупцияга қарши 
экспертизаси ўтказилиши чоғида уларга 
Адлия вазирлиги билан биргаликда услу­
бий ёрдам кўрсатади.

Ҳа, мамлакатимиз узоқ вақтдан буён 
мана шундай привентив чора-тадбирларни 
кутаётган эди. Тўғри, ҳали қилиниши керак 
бўлган ишлар, соҳада муаммолар, ечимини 
кутаётган камчиликлар талайгина. Қола­
верса, ушбу қабул қилинган ҳужжат билан 
порахўрлик ўз-ўзидан, таг-туги билан йўқо­
либ кетади, дегани ҳам эмас. Бунинг учун 
барча бирдамликда курашиши, жамоатчи­
лик назоратини кучайтириши керак. Бу йўл­
да зарур қадамлар аллақачон ташланган.

Илҳомжон АБДУСАТТОРОВ,
Адлия вазирлиги бўлим бошлиғи

иллат

Мавзуга доир

Бирлашган Миллатлар Ташкилоти­

нинг маълумотларига кўра, дунё аҳо­

лисининг қарийб 40 фоизи тоза ичимлик 

суви етишмайдиган ҳудудларда яшайди. 2025 

йилга бориб ҳар 10 кишидан 6 нафари ёки 5,5 

миллиард аҳоли чучук сув танқислигидан азият 

чекиши мумкин. Таъкидлаб ўтиш жоизки, юқум­

ли касалликларнинг 80 фоиздан ортиғи айнан 

ичимлик суви сифатининг пастлиги ҳамда сув 

таъминотида санитар-гигиеник қоидалар­

нинг бузилиши билан боғлиқ. Табиийки, 

бу глобал муаммо инсониятнинг тўкис 

ҳаёт кечиришига, келажак та­

раққиётига ўз таъсирини 

ўтказмоқда.

МУКОФОТ 
МУБОРАК!

Ўзбекистон Республикаси Президентининг “Тадбир­
корлар куни муносабати билан соҳа вакилларидан бир 
гуруҳини мукофотлаш тўғрисида”ги Фармонига муво­
фиқ, мамлакатимизда тадбиркорликни ҳар томонлама 
қўллаб-қувватлаш ва ривожлантириш борасида яра­
тилган имкониятлардан унумли фойдаланиб, респуб
ликамизнинг иқтисодий қудрати ва экспорт салоҳияти­
ни оширишга катта ҳисса қўшиб келаётгани, ўзининг 
ташаббускорлиги, билим ва тажрибасини намоён этиб, 
соҳага инвестицияларни жалб қилиш, лойиҳаларни му­
ваффақиятли амалга ошириш, импорт ўрнини босувчи 
маҳсулотлар ишлаб чиқариш, хизматлар кўрсатишни 
янада кенгайтириш, янги иш ўринлари яратиш, аҳоли 
фаровонлигини юксалтириш йўлида ибрат ва намуна 
кўрсатаётгани, шунингдек, ижтимоий ҳаётдаги фаол 
иштироки учун бир гуруҳ тадбиркорлар орден ва медал­
лар билан мукофотландилар.

Улар орасида вилоятимиздан қуйидагилар бор:

“МЕҲНАТ ШУҲРАТИ” ОРДЕНИ БИЛАН

Бакиев Дилшод Бахтиярович  – Оҳангарон шаҳридаги 
“Оҳангарон қувур металлургия заводи” масъулияти чеклан­
ган жамияти таъсисчиси

Саинуридинов Саидмухтор Саидгаффарович – Оҳан­
гарон шаҳридаги “Premier Electrotech” масъулияти чекланган 
жамияти таъсисчиси

“ДЎСТЛИК” ОРДЕНИ БИЛАН

Маншаев Алексей Николаевич  – Қибрай туманидаги 
“Kanishka Fur” масъулияти чекланган жамияти бош директо­
ри

Хидоятов Анвар Киличович  – Оҳангарон шаҳридаги 
“Silk Plast Quality” масъулияти чекланган жамияти бош ди­
ректори

* * *
Шунингдек, Ўзбекистон Республикаси Президентининг 

“Фаол тадбиркор” кўкрак нишони билан тақдирлаш тўғри­
сида”ги Фармойишига мувофиқ, бир гуруҳ юртдошларимиз 
“Фаол тадбиркор” кўкрак нишони билан тақдирландилар. 

Улар орасида вилоятимизнинг қуйидаги вакиллари 
бор:

* * *
Куни кеча Нурафшон шаҳрида бўлиб ўтган фаоллар 

йиғилишида Тошкент вилояти ҳокими Зойир Мирзаев 
тақдирланганларга “Фаол тадбиркор” кўкрак нишонлари­
ни тантанали равишда топширди.

Сўраган эдингиз

Ўзбекистон Республикаси 
Президентининг 2020 йил  

29 сентябрдаги “Маиший ва 
қурилиш чиқиндилари билан боғлиқ 
ишларни бошқариш тизимини янада 
такомиллаштириш чора-тадбирлари 
тўғрисида” ПҚ-4845-сонли Қарори 

ҳамда Вазирлар Маҳкамасининг 2019 
йил 6 февралдаги “Чиқиндилар билан 

боғлиқ ишларни амалга ошириш 
соҳасидаги норматив-ҳуқуқий 

ҳужжатларни тасдиқлаш тўғрисида”ги 
95-сонли қарори талабларига мувофиқ,

“ЗАНГИОТА ОБОДОН” МЧЖ
ташкилоти томонидан қаттиқ маиший 
чиқиндиларни тўплаш ва олиб чиқиб 

кетиш хизматлари учун тарифлар Тошкент 
вилоятининг Бекобод, Бўка, Зангиота, 

Қуйи Чирчиқ, Пискент, Оққўрғон, Чиноз, 
Тошкент, Янгийўл туманлари ҳамда 
Чирчиқ, Янгийўл шаҳарлари учун 
2023 йил 1 сентябрдан эътиборан 

қуйидаги тарифлар жорий этилмоқда.
Қаттиқ маиший чиқиндиларни тўплаш 

ва олиб кетиш хизматлари учун 
бир ойлик тўлов:

– Бир нафар аҳоли учун – 4 400 сўм;
– Юридик шахслар учун – 1 м3 қўшимча 
қиймат солиғисиз 61 000 сўм; қўшимча 

қиймат солиғи билан ҳисобланганда 
68 320 сўмни ташкил этади.

Назорат
Ўзбошимча иш –
КЕЛТИРАР ТАШВИШ

Тезкор тадбирда Тошкент вилоя-
ти Чиноз туманидаги “Исломобод” 
МФЙда жойлашган “А.Ч.” УК электр 
тармоғига ўзбошимчалик билан 
уланиб олгани аниқланди.

Ушбу маҳалла ҳудудидаги “А.Ч.” УК 
тармоққа ноқонуний уланиши сабабли 
тизимга 1 миллиард 300 миллион 860 
минг сўм (2 млн. 890 минг 800 кВт.
соат) зарар етказгани маълум бўлди. 
Ушбу ҳажмдаги электр энергияси 14 
мингдан ортиқ хонадоннинг бир ойлик 
истеъмолини ташкил қилади. 

“Мазкур ҳолат юзасидан ҳуқуқни 
муҳофаза қилувчи органлар томони­
дан ўрнатилган тартибда суриштирув 
ишлари олиб борилмоқда”, дейила­
ди Энергетика вазирлиги ҳузуридаги 
“Ўзэнергоинспекция” матбуот хизмати 
хабарида. 

ЎзА

Судга оид тиббий экс­
пертизанинг маълумотига 
кўра, Сўғдиёна Олимжонова 
бош мия ёпиқ жароҳати, бош 
мия 1-2-даражали лат ейи­
ши, пешона чакка соҳалари 
эзилган жароҳати, тери ости 
гематомаси, ўнг тизза соҳа­
си шилинган каби тан жа­
роҳатлари олган. Бу ўртача 
оғир тан жароҳати тоифаси­
га киради. Афсуски, Маҳлиё 
Йўлдошева ЙТҲ натижаси­
да бош мия очиқ жароҳати, 
бош мия суяги синиши, бош 
мияга қон қуйилиши, қорин­
нинг ўтмас жароҳати, тос су­
якнинг ўнг тарафи синиши, 
бадандаги кўплаб шилинма 
ва қонталаш жароҳатлари, 

бош мия шишиши каби оғир 
тан жароҳатлари олган бў­
либ, улар оқибатида 9 кун­
дан сўнг шифохонада вафот 
этди. 

Мазкур жиноят иши юза­
сидан 2 ой давомида тер­
гов ва суриштирув ишлари 
олиб борилди. Жорий йил 
24 июлда Тошкент вилоя­
ти жиноят ишлари бўйича 
Олмалиқ шаҳар судида 
ОАВ вакиллари ҳамда кенг 
жамоатчилик иштирокида 
очиқ сайёр суд мажлиси ўт­
казилди. 

Унда С. Хидиров Ўзбе­
кистон Республикаси ЖК­
нинг 266-моддаси 2-қисми­
да назарда тутилган 

жиноятларни содир этган­
ликда айбдор деб топилиб, 
2 йил муддатга транспорт 
воситасини бошқариш 
ҳуқуқидан ҳамда 6 йил муд­
датга озодликдан маҳрум 
қилиш жазоси тайинланди. 

Жиноятга жазо муқар­
рар. Бу вазиятда ҳам айбдор 
жазосини олди. Аммо бир 
қиз бевақт ҳаётдан кўз юмди, 
иккинчиси жароҳатланди. 
Шуларни англаган ҳолда 
судланувчи қилган ишидан 
пушаймон бўлиб, тўғри ху­
лоса чиқарса ажаб эмас.

Маъмур ТЎЙЧИЕВ, 
Жиноят ишлари бўйича 

Олмалиқ шаҳар суди 
раиси

Саволга Ўзбекистон касаба уюшма-
лари федерацияси матбуот хизмати раҳ-
бари Муҳаббат ЎРМОНБЕКОВА жавоб 
беради:

– Жамоа шартномалари 
орқали корхона, ташкилот 
ҳамда муассасаларда ишла­
ётган уюшма аъзолари ҳар 
2-3 йилда имтиёзли йўллан­
малар олиш ҳуқуқига эга. Бу 
йўлланмаларнинг 45 фои­
зини касаба уюшма аъзоси 
тўлайди. Ҳозирги кунда сана­
торийларнинг ўртача нархи 3 
миллион 500 минг – 4 милли­
он сўмни ташкил қилса, шу 
сумманинг ярмидан камини 
касаба уюшма аъзоси, яъни 
ходим тўлайди. 

Мисол учун, “Зомин” 
ҳамда “Оқтош” сиҳатгоҳлари­
дан бошқа санаторийлар 12 
кун дам олишга мўлжаллан­
ган. 12 кун давомида ходим 
5 маҳал овқат, дори-дармон 
ҳамда муолажалар, таш­
хислаш, тиббий хизматлар, 
маданий тадбирлардан 45 
фоизгина суммани тўлаган 
ҳолда фойдаланиши мумкин. 

Шунингдек, мутлақо бе­
пул йўлланмалар ҳам бор. 
Улар боқувчисини йўқотган, 
кўп болали, ижтимоий ҳимоя

га муҳтож, ижтимоий даф­
тарларда турувчи оилаларга 
жамоа шартномалари орқали 
берилади.

Касаба уюшмалари фе­
дерацияси ижтимоий акция­
ларни ҳам ўтказиб келмоқда. 
Шундай акциялар доирасида 
тиббиёт, таълим ходимлари­
га, ижтимоий ҳимояга муҳтож 
бўлган ёш оила вакилларига 
бепул йўлланмалар берил­
моқда. 2022 йил давомида 
шундай ходимларнинг 600 
нафари, 2023 йилнинг бирин­
чи ярим йиллигида эса 300 
нафарига бепул йўлланма­
лар берилди.

Бундан ташқари, ходимлар 
ўзлари ишлаётган корхонадан 
ота-оналарига ҳам имтиёзли 
йўлланмалар олиб бериш им­
кониятига эгалар. Бепул йўл­
ланмалардан меҳнат фахрий­
ларимиз ҳам фойдаланиб 
келишмоқда. 2022 йилда 317 
нафар фахрий ва уларнинг 
кузатувчиларига 720 миллион 
сўмлик бепул йўлланмалар 
берилди.

М а ъ л ум отл а р га 
кўра, жорий йил 888 
минг 472 нафар аби­
туриент тест имтиҳон­
ларига кирган. 

Шундан, 439 минг 337 
нафар (49,4 фоиз) аби­
туриент ўтиш кўрсатки­
чининг энг қуйи чегараси 
бўлган 56,7 баллни ҳам 
тўплай олмаган. Маъ­

лумки, 56,7 баллдан кам 
тўплаганлар квотада жой 
бўлса ҳам ўқишга кира 
олмайди.

56,7 дан кўп балл тўп
лаган абитуриентлар сони 
эса 449 минг нафарни 
(50,6 фоиз) ташкил қил­
моқда.

60 мингга яқин абитури­
ент эса умуман имтиҳонга 
келмаган.

Абитуриентларнинг 
ярми 56,7 балл ҳам 

тўплай олмади...

Айтишларича, ушбу 
абитуриент аслида тибби­
ёт олийгоҳларидан бирида 
3-босқич талабаси экан. 
Ўқишга эса шунчаки ўз би­
лимини синаш учун топ­
ширган, аммо ўқиш нияти 
йўқ.

Ҳа, қойил қолиш керак, 
ростдан билимли экан. Де­
ярли максимал балл олиб­
ди. Баракалла!

Аммо мазкур талаба йи­
гит бу иши орқали қайсидир 
ҳақиқий абитуриентни дав­
лат бюджети жойидан қуруқ 
қолдирди. Яъни, амалдаги 
қонунчилик бўйича ўқишга 
кирган, лекин турли сабаб
ларга кўра, ўқишни хоҳла­
масдан, рад қилган абиту­
риентларнинг жойи куяди. 
Ўрнига бошқа абитуриент 
кўтарилмайди. Масалан, 
ҳозирги ҳолатда “Мева-саб
завотчилик ва узумчилик” 
йўналишига 50 та грант 
ажратилган бўлса, энди 
амалда 49 киши грантга ки­
ради.

Агар мана шу билимли 

талаба ўйин қилиб ўқишга 
топширмаганда, мандат 
чиққанда контрактда би­
ринчи ўринда турган абиту­
риент аслида грантга кир­
ган бўларди. 

Шахсан ўзим амалдаги 
талабаларни яна абитуриент 
сифатида ўқишга топшириш
ларини чеклашга доим қарши 
бўлганман. Бу ҳуқуқ сифатида 
қолиши керак. Лекин бу ҳуқуқ­
ни майнавозчилик учун ишла­
тиш нотўғри. Кимдир шунчаки 
билимини синаш учун ўқишга 
топширса, унда тестга кириб, 
саволлар билан танишиб, 
охирида белгиламай чиқиши 
керак.

Умид қиламизки, кейин­
ги йилда аввал тест топши­
риб, кейин йўналиш танлаш 
тизимига ўтилганда, мана 
шунақа бўшаб қоладиган 
ўринларга ҳам ақлли ечим 
топилади. Ўқув йили ҳали 
бошланмасидан бўшаган 
ўринлар учун пастдагилар 
кўтарилиши керак. Йўқса, 
бу адолатсизлик бўлади.

Xushnudbek.uz

Шу кунларда 184,8 балл тўплаган абитуриент 
биринчи йўналиш сифатида Тошкент давлат аграр 
университетининг “Мева-сабзавотчилик ва узумчи-
лик” йўналишини танлагани муҳокамаларга сабаб 
бўлмоқда. Яъни, шундай юқори балл оладиган аби-
туриент тиббиёт йўналишини асосий қилиб танласа 
ҳам бўлардику, деган маънода.

Мана, уларга бир неча мисол. 
Ипак қурти. Хитойдан Бухорога келин 

олиб келинганда яширинча келтирилган, 
дейишади. Хитой ипак етиштириш техно­
логиясини дунёдан сир сақларди. Мам­
лакатдан биров чиққудек бўлса, юклари 
қаттиқ текширилиб, ипак қурти уруғини 
олиб чиқиб кетишга урин­
ганлар ўша заҳоти, шу 
ернинг ўзидаёқ қатл 
этиларди. Бухо­
рога узатилаётган 
хон қизидан шаҳ­
зода куёвбола ўзи би­
лан ипак қуртини яширинча 
олиб келишни қаттиқ илтимос 
қилган. Малика ҳам келажакда ўзи ва ав­
лодига тегадиган фойдани, қолаверса, 
мамлакат аҳли бой бўлишини кўзлаб, 
ипак қурти тут уруғини сочлари турмаги 

орасига яшириб, божхонадан 
ўтган экан...

Динго итлари. Австра­
лияга итлар Жанубий 
хитойлик балиқчи сайёҳ
лар билан бирга ке­
либ қолган. Шимолий 
Австралия кўпроқ саҳродан иборат бўл­

гани сабабли бу ерларда қо­
либ кетган ва тезда кўпайиб, 
кенгуруларга ҳамла қила бош

лаган. Инглизлар бу 
қитъани ўзлаштириб, 

ингичка жунли қўйлар­
ни кўпайтира бошлагач, 

ёввойилашган саҳро итлари 
– динголар қўй сурувларини ҳам тинч 
қўйишмаган. Ҳозир Австралиянинг саҳро 
ва яйлов ҳудуди орасини ажратувчи ти­
канли симлардан иборат девор тортил­

ган. Бундан эса кўпроқ 
кенгурулар зарар кўр­

моқда – улар тиканли 
симларга ўралиб қолиб, 

динголарга ем бўлмоқда. Бу 
итлар жуда айёр – кўплашиб 

кенгуру тўдасини тиканли сим­
лар томонга қувиб боришади. Айрим 
кенгурулар майиб-мажруҳ бўлиб, 
ҳатто тиканли сим деворни ҳам бу­
зиб ўтиб кета олади, бир-иккитаси 
ўралиб қолади. Итларга эса 
– байрам. Қўйбоқарлар 
эса бузилган деворлар­
ни таъмирлар экан, 
кенгуруларни бўрала­
тиб сўкишади...

Мустанг отла-
ри. Америка қитъ­
аси кашф этил­

гач, Европадан келтирилган отлардан 
ёввойи Мустанглар пайдо бўлди. Улар 
йиртқичлар йўқ даштларда тез кўпайиб, 
маҳаллий ўтхўрлар бўлмиш бизонлар – 
ёввойи қорамолларга рақобатчи бўлиш­
ди.

Оқ амур ва дўнгпешона ба-
лиқлар. Ўрта Осиёда Мирзачўлни ўз­
лаштиришда каналлар тармоғи пай­

до бўлди. Бу сунъий сув 
ўзанлари қамиш ва бошқа 

сув ўтлари билан ифлос­
ланавергач, олис Шарқда, 
Амур дарёсида яшовчи ўт­

хўр балиқлар келтирилиб, 
каналларга қўйиб юборил­
ди. Охирги етмиш йилда 
бу балиқлар кўпайиб, 
ҳатто сунъий ҳовузларда 

ҳам сотиш учун урчитил­
моқда...

 
О. ХЎЖАНДИЙ тайёрлади

Баъзи ҳудудларда шу пайтгача бу ерда яшама-
ган жониворлар, ҳашаротлар пайдо бўлиб қолади, 
мослашади, кўпаяди ва маҳаллий махлуқлардан 
устун кела бошлайди. Кўпинча, бунга инсон омили 
сабаб бўлади. Баъзан эса, табиий омиллар.

“КЕЛГИНДИ”лар

Ўйлаб кўрсам, каминани 4, 12 
ва 16 рақамлари мудом қуршаб 
юраркан. Бунинг сири ҳам Ўзига­
гина маълум. 

Масалан, “4”лар қуршови: 
1. 1954 йили туғилганман. 
2. Ойнинг 4-кунида туғилдим. 
3. Тошкентда биринчи Янги

ободдаги 14-уйда доимий рўйхат­
дан ўтганман. 

4. “Сағбон” кўчасидаги “Олча” 
гузарининг 1-тор кўчасидаги 
4-уйга пропискамни кўчирганман. 

5. 1985 йилнинг 4 декабри­
да номзодлик диссертациясини 
ёқладим. 

6. 1986 йили Шумилов шаҳар­
часидан уй сотиб олиб, 15 йиллик 
ижара балосидан қутулдик: у 44-
уй эди. 

7. Шу уйга ўша йили 4 июнь 
куни кўчганмиз. 

8. 1989 йили давлат уйимизни 
бузиб, ўрнига 4 хонали квартира 
берди – 24 июнь куни кўчдик. 

9. Янги хонадонга телефон 
ўрнатиш учун пул тўлаётганда, 
негадир, болаларимнинг онаси­
га: "Кўрасиз, телефонимизнинг 
охирги рақами 4 бўлади", – деб­
ман. Бир ойдан кейин рақам бе­
риб, улаб кетишди: 57-43-74 (Шу 
"43-74" қисмини ҳеч йўқотмай, қўл 
телефонларимда фойдаланиб 
келяпман). 

9. 1994 йили Ташқи ишлар ва­
зирлигига ишга ўтдим. Хонамга 
телефон улашди. Охирги рақами 
34 эди. 

10. Ташқи ишлар вазирлигида 
каминага 503-хонани ажратиш­
ди. "504 бўла қолма­
ди-да", – дедим 
ичимда. 

2-3 ойдан кейин келиб, 
504 рақамини осиб 
кетишди. Чунки шу 
қаватдаги бир склад 
кабинетга айлантири­
либ, рақам берилгани 
учун 503-хона ҳисобда 
504-хонага айланибди. 

11. 1995 йили яхши 
ният билан ўғлимизга уй ол­
дик: 4-хонадон.

12. 1997 – 2000 йилларда 
Ўзбекистон Республикаси Пре­
зиденти девони (ҳозирги Адми­
нистрацияси)да ишладим. Теле­
фонимнинг охирги рақами 24 эди. 

13. Икки ўғлимиз ҳам ойлар­
нинг 2-куни туғилган. Иккаласини 
қўшсанг, 4 бўлади. 

Энди “12” рақами билан боғ-
лиқликларни қаранг:

1. Ҳозир яшаб турган уйимиз­
нинг рақами – 12. 

2. Унга кўча бошидаги 
12-рақамли чиқиндихонадан бу­
риласиз. 

3. Яқинда маҳалламизда мет
ро бекати ишга тушди – 12-бекат. 

4. Шу маҳалладан қудамиз 
биздан кейин ҳовли олдилар. 
Рақами – 12. 

Энди “16” билан боғлиқлик
ларни қаранг: 

1. 1976 йилнинг 16 июнида Ғай­
булла Саломов илмий раҳбарли­
клари ва Нажмиддин Комилов 
оппонентликларида 
Н а в о и й н и н г 
"Фарҳод 

ва Ширин"и русча, тожикча тар­
жималари ва ўзбекча насрий баё
нини қиёсий ўрганиш" мавзусига 
бағишланган диплом иши ёқла­
ганман.

2. 1986 йилнинг 16 апрелида 
СССР Олий аттестация комиссия
си каминани форс тили бўйича 
қайта имтиҳонга чақирди, муваф­
фақиятли топширдим. 

3. Ўтган йили "Истиқлол дав­
ри ўзбек навоийшунослиги" номи 
остида 30 жилдлик чоп этилди. 
Шунинг 16-жилдидан камина­

нинг "Нақшбанд ва Навоий" 
монографияси жой олган, 
унинг бир қисми диссер­
тация мавзусига доир 
эди.

4. Шу йилнинг 16 ию­
нида "Лисон ут-тайр"нинг 

қиёсий поэтикаси: синтез, 
назиравийлик ва таржима­

вийлик" мавзусида докторлик 
диссертацияси ёқланди.

5. "Шуҳрат" медали соҳиблари, 
раҳматли ота-онамиз 1961 йили 
акам билан иккаламизга Қирғи­
зон қишлоғидаги ҳовлимизда бир 
алоҳида дарсхона қуриб, стол ва 
стул қўйдириб берганлар. Шун­
дай ижодхонага эга бўлиш учун 
ўзимнинг фалон йилим кетди. Ҳо­
зир ўйласам, ўшандай ижодхона 
– ҳозир унча-мунча профессорда 
ҳам йўқ. Шундай қилиб, улар биз­
ни илмга йўллашган экан. 

6. Кенг маънодаги Олимовлар 
хонадонида, яъни ота-онамиз­
нинг фарзандлари, неваралари, 
куёв-келинлари орасида 16-дис­
сертацияни ёқладим.

Бир ўйлаб кўрингчи, сизда ҳам 
рақамлар билан боғлиқ шунақа 
ажабтовурликлар борми?

Султонмурод
ОЛИМ

Мавзуга доир

ЎЙИН ҚИЛИБ ЎҚИШГА 

ТОПШИРИШ ҲАҚИДА

СЎНГГИ ПУШАЙМОН

Жиноятга
жазо муқаррар

2023 йил 15 май куни Олма-
лиқ шаҳридаги 21-умумтаъ-
лим мактабининг 7-синф 
ўқувчилари Маҳлиё ва Сўғ-
диёна светофорнинг яшил 
чироғига амал қилиб йўлнинг 
пиёдалар учун белгиланган 
қисмидан ўтаётган вақтда 
19 ёшли Саиджон бошқару-
видаги “Дамас”да тўхташ 
“қизил” чироғига амал қил-
май, қизларни уриб юбориб, 
йўл-транспорт ҳодисаси со-
дир этади. Натижада, пиё
далар Маҳлиё Йўлдошева ва 
Сўғдиёна Олимжонова ол-
ган тан жароҳатлари билан 
шаҳар марказий шифохона-
сига ётқизилган.

РА£АМЛАР £УРШОВИДАГИ
µаёт

Бу оламда қанчадан-қанча арифметик сирлар бор. 
Биргина Қуръони каримдаги рақамли жумбоқларнинг 
ўзи неча замонлардан бери инсониятни ҳайратга солиб 
келади. Сонларнинг сирини фақат Яратганнинг ўзигина 
мукаммал билади.

– Сиҳатгоҳда бепул даволаниш 
учун кимларга йўлланма берила-
ди?

Баҳром ТЎЙЧИЕВ
Ангрен шаҳри

Дарвоқе



Янги µа±т учун,
Янги Ўзбекистон учун!

Мана гап

Инсон гапиришни 
ўрганиши учун икки 
йилга муҳтож бўла-
ди. Жим туришни 

ўрганиши учун эса, 
эллик йил керак.

Тонг отар, ҳар дам шамол,

юрт байроғи ҳилпирар,

Тунлар ойдин оқшомнинг,

юлдузлари пирпирар,

Чегарани  қўриқлаб, аскари бедор турар,

Янги ҳаёт учун, Янги Ўзбекистон учун!

Баҳоридан гул олиб, ёзига солгин назар,

Деҳқонлари миришкор, тадбиркори юрт безар,

Ҳар соҳада рақобат, шижоатда ким ўзар,

Янги ҳаёт учун, Янги Ўзбекистон учун!

Ўзбекнинг бек боласи, фикри, тафаккури кенг,

Ҳеч кимдан кам эмасдир, ақлига ким келар тенг?

Бугун бир ёқадан бош чиқариб, шимардик енг,

Янги ҳаёт учун, Янги Ўзбекистон учун!

Лаҳза сайин ошмоқда имкониятлар кони,

Зукко, етук инсоннинг бўлди кўксида шони,

Замондошим, қўлни бер, қўлдан берма имконни,

Янги ҳаёт учун, Янги Ўзбекистон учун!

Гулмира ШОКОМОЛОВА
Паркент тумани

Маълумотларга қараган-
да, жорий йилнинг январь 
ойида Ўзбекистон 30 та хо-
рижий давлатга қиймати 6,3 
млн. долларга тенг 7,5 минг 
тонна майиз экспорт қилган. 
Бу ўтган йилнинг мос даври 
билан солиштирганда 464 
тоннага кўп. Бу рақамлар, 
албатта, юртимизда узумзор-
ларни кенгайтириш, янги токзорлар барпо этиш, 
серҳосил навларни кўпайтириш борасида амалга 
оширилаётган ишларнинг натижасидир. 

Биргина Паркент 
узумлари ўзига хос тами, 
жилодор кўриниши билан 
нафақат юртимизда, бал­
ки хорижда ҳам харидор­
гир.

Куни кеча туманнинг 
Заркент ҳудудида “Узум 
сайли” бўлиб ўтди. Тад­
бир журналист ва блогер­
лар учун ташкил этилган 
пресс-тур билан бошлан­
ди. Иштирокчилар Сўқоқ 
қишлоғидаги Улуғбек ном­
ли маҳаллада истиқомат 
қилувчи боғбон Шукур 

Обидовнинг ишкомида 
бўлиб, узум узиш, хомток 
жараёнлари билан тани­
шишди.

Шукур ака халқимиз 
дастурхонига энг сара 
узумлар етказиб бераёт­
ган боғбонлардан. Унинг 
боғида “Ҳусайни”, “Риза­
мат ота”, “Келин бармоқ”, 
“Қора шаҳзода”, “Шоҳо­
нак” сингари ўндан ортиқ 
узум навлари етишти­
рилмоқда. Эътиборлиси, 
оила аъзолари кузда пиш­
ган узумни токдан узмаган 

ҳолда кейинги йилнинг 
баҳоригача сақлаб, таби­
ий усулда харидорларга 
етказиб бериш борасида 
катта тажрибага эга.  

– Ишком қилиш биз­
га бобомерос, – дейди 
Шукур Обидов. – Биз 
етиштираётган узумлар 
“лалми узумлар”, дейила­
ди. Сабаби, сув ичмайди, 
шунинг учун шираси ба­
ланд. Бу йил 30 тоннадан 
ортиқ ҳосил йиғиб олиш 
ниятидамиз. Унинг 20 тон­
насини хорижга экспорт 
қиламиз. Қолган қисми 
маҳаллий бозорда соти­
лади.

Ўз мухбиримиз

Ўғ­
л и м ­

н и н г 
тўйи куни 

саҳарлаб 
д а р в о ­

за олдида 
машина тўх­

тади. Чиқсам, 
Озод Шара­

фиддинов “Вол­
га”нинг чап эшигини 

очиб рулда ўтирибди.
– Дачадан келяп

ман, – деди домла. 
– Қани, дарров капотни 

очинг.
Юкхонани очсам, икки 

пақир памилдори турибди.
– Ўз қўлим билан тердим, – 

деди Озод ака тантанали оҳангда. 
– Идишларни тез бўшатинг-да, 

қоғоз-қалам олиб чиқинг.
Қоғоз олиб чиққан эдим, буюрди:
– Ёзинг! “Тилхат. Менким, ушбу 

ҳужжатга имзо чекувчи фалончи 
пистончиев шуни эътироф этаман­
ки, Озод Шарафиддинов тўйимизни 

жамики сабзавот маҳсулотлари би­
лан тўла таъминлади”. Ёздингизми? 
Энди қўл қўйинг!

Табиийки, бу гап ўша заҳоти 
тўйхонага тарқалди. “Памилдори” 
операцияси пишитиб қўйилди. Эрта­
лабки ош дастурхонига памилдори 
ҳам тортилди. Домла ёнимда тур­
ган эди, маҳалла оқсоқолларидан 
бири келиб, у киши билан қўшқўллаб 
кўришди.

– Ўғлим, – деди менга қараб, – 

ошинг яхши бўптию, аммо памилдо­
риси, айниқса, зўр экан-да! Эккан­
нинг қўли дард кўрмасин!

Озод ака мамнун томоқ қириб 
қўйди.

Зум ўтмай иккинчи одам келди.

– Илоё ёшлар бахтли 
бўлсин! – деди қироат билан. – Дас
турхон хў-ў-ўп тўкин бўпти-да, укам. 
Раҳмат! Айниқса, памилдорини айт­
гин! Асал-а, асал! Ишонсанг, мен ош 
еганим йўқ, нуқул памилдори едим!

Озод ака камтарона ерга қараб 
турибди. Қариндошлардан бири па­
милдорини мақтаб-мақтаб, жиндай 
танқид қилиб ҳам ўтди. 

– Памилдори хўп яхши пи­
шибди-ю, сал майдароқ эканми? 

Олхўри деб ўйлапман.
Шу пайт Эркин Воҳидов келиб 

қолди.
– Ўткиржон! – деди гапни узоқ­

дан бошлаб. – Ёзда тўй қилишнинг 
шуниси яхши-да. Қовун-тарвуз 
мўл, мева-чева кўп... Манови ол­
чанинг чиройли пишганини қаранг, 
деб, тўрттагинасини кафтимга 
олиб еб кўрсам, данаги йўқ! Қа­
расам, памилдори экан! Қаёқдан 

топдингиз бунақасини?
Зимдан қарасам, Озод аканинг 

қовоғи тушиб кетяпти.
Саид Аҳмад ака узоқдан мени ко

йиб келаверди. 
– Сен ярамасга қачон ақл кира­

ди-а? Янгилик яратаман деб, ҳар 
балони ўйлаб топаверасанми? Ош 
дастурхонига итузум қўйиш қаёқдан 
чиқди! Қаёққа қараса талинка-талин­
ка итузум!

Озод ака бунисига чидай олмади.
– Чўрт побери! – деди қўл силтаб. 

– Мен тўйга памилдори эмас, тариқ 
обкелганман. Бўлдими? Қутулдимми 
энди?!

Ўткир ҲОШИМОВ,
Ўзбекистон халқ ёзувчиси

“Дафтар ҳошиясидаги 
битиклар”дан

“Тинчлигимиз, тараққиёт 
ва фаровонлик учун!” шиори 
остида бўлиб ўтган мусобақа­
га 100 дан зиёд ёшлар қамраб 
олинди. Ўзига хос спорт фес
тивали ёшларни миллий ар­
миямизда хизмат қилишга 
қизиқтириш, уларда мамлакат 
равнақи учун дахлдорлик туй­
ғусини шакллантириш мақса­
дида ташкил этилди. 

Фестиваль ҳарбийларнинг 
кўргазмали чиқишлари билан 
бошланди. Қўл жанги, фахрий 
қоровулнинг саф тортиши 
машқларини йиғилганлар қар­
саклар билан қўллаб-қувват­
лашди. Шунингдек, иштирокчи 
жамоалар тезкор савол-жа­
воб, қуролни қисмларга ажра­
тиш ва йиғиш, камондан ўқ 
отиш, ҳарбий биатлон, арқон 
тортиш шартлари бўйича 
баҳслашишди.

– Мусобақанинг ҳудудий 
босқичлари вилоятнинг барча 
туман ва шаҳарларида таш­
кил этилди, – дейди Ёшлар 
иттифоқининг вилоят Кенгаши 
раиси  Муҳриддин Ҳамзаев. 
– Бугун ҳудудий босқичларда 

ғолибликни қўлга киритган 4 
жамоа иштирок этяпти. Бар­
чаларига омад тилаймиз.

Қизиқарли лаҳзаларга 
бой ўтган мусобақада Оҳан­
гарон туманидаги 1-сонли 

касб-ҳунар мактабининг 
“Энергетик” жамоаси ғолиб 
бўлди ва республика босқи­
чига йўлланмани қўлга ки­
ритди.

Якунда ғолиб ва соврин

дорлар диплом ва пул муко­
фотлари билан тақдирланиш­
ди.

Ўткир ҲОШИМОВ,
“Тошкент ҳақиқати” 

мухбири

Зангиота тумани-
даги ҳарбий қисмда 
Ўзбекистон ёшлар 
иттифоқи Марказий 
Кенгаши ҳамда  бир 
қатор вазирлик ва 
идоралар ташаббуси 
билан ёшларни  ҳар-
бий  ватанпарварлик 
руҳида тарбиялаш 
мақсадида “Кўпку-
раш” спорт мусо-
бақасининг вилоят 
босқичи ўтказилди.

Ҳарбий ватанпарварлик Газетхон илҳоми

МАРДЛАР
£¤РИ£ЛАЙДИ,
ВАТАННИ!

Жалолиддин ЭСОНОВ 
олган суратлар

“узум сайли”

ПишиқчиликБизга ёзадилар

Биллур бисотдан

“Памилдори” операцияси

МИННАТДОРМИЗ
Бугун юртимизда ички 

туризмни ривожлантириш 
борасида ибратли ишлар 
амалга оширилмоқда.

Яқинда “Ўзбекистон бўй
лаб саёҳат қил” лойиҳаси 
доирасида Пискент тумани 
“Маҳалла” хайрия жамоат 
фонди ва  “Нуроний”  жамғар­
маси ташаббуси билан бир 
гуруҳ кексалар учун Паркент 
туманининг “Кумушкон” қиш
лоғи ва “Ҳазрати Али бува”  
зиёратгоҳига саёҳат ташкил 
этилди.

Саёҳат давомида ҳудуд­
нинг гўзал табиати ва ажо
йиб ҳавосидан баҳра олдик. 
Зиёратгоҳда эса юртимиз 
тинчлиги, элимиз фаровон 
яшашини тилаб, дуолар 
қилдик. Биз, нуронийларни 
сийлаб, шундай эътибор 
қаратаётган масъуллар­
дан миннатдормиз.
Нурали КЕНЖАЕВ,
“Маҳалла” хайрия
жамоат фонди 
Пискент тумани
бўлими
раиси

ПАРКЕНТДА


